
	క.	
తరళనిజఖురనిపాత, స్ఫురదనవిభుప్రపంచమున కపు డంతః

పురములుగ నోరఁ జొంగలు, గురియఁగఁ గడలేక నడచె గుఱ్ఱపుఁబౌజుల్.

	క.	
ఆశుగహతిచేఁ గేతుని, వేశితబిరుదములు పల్లవితవీరరసా

వేశమునఁ బోలెఁ గదలఁ బ్ర, కాశితముగఁ గదలెఁ జిత్రగతుల రథంబుల్.

	గీ.	
నిబిడధూళీభరంబుచే నింగి విఱిగి, పడుమనశ్శంక నెదు రానిపట్టినట్లు

హస్తకుంతపరంపర లలర వసుధఁ, గప్పుకొనుచుఁ బదాతివర్గంబు నడచె.

	క.	
బలగతుల ధూళి యై యెగ, సిల నింగికి రెండుపాళు లెగసిన వైనన్

జిలువలఱేనికిఁ గ్రిందన్, బలభరమునఁ దొంటికంటె భారం బయ్యెన్.

	సీ.	
ఇలఁ ద్రొక్కుడున కోర్వ కెగసి మీఁ దెక్కెడు, పగిదిఁ గెంధూళి పెల్లెగసె మింట

నేలకుఁ జోటిచ్చి నింగి క్రిందికి డిగ్గు, పగిదిఁ గాననములు బయలువడియె

మముఁ జొచ్చినా రెఱుంగుము సుండి రిపు లని, మొరయించుగతి మాఱుమ్రోసె గిరులు

తెగువైరు లింక భేదింతుర న్వెరఁ బోలె, హేతిదీధితులచే నినుఁడు మాసె



	 







	గీ.	
నామసమతాభ్యసూయచే నలువఁ బోలె, వాహినులు దోఁకి పిండిలిపండు లయ్యె

విశ్వవిజిగీష మై యువనాశ్వనృపతి, నందనునిసేన లందంద నడచునపుడు.

	క.	
జలభూములధూళియు ని, ర్జలభూములజలము లూర జగదద్భుతభం

గుల నడచె నమ్మహీపతి, బలవదసంఖ్యేయవివిధబలసంఘంబుల్.



	 84







	సీ.	
రథనేమిఘట్టనారవముచే నగలించెఁ, గొందఱహృత్పుటీకోటరముల

దంతికర్ణానిలోద్ధతి నార్చెఁ గొందఱఁ, తీవ్రప్రతాపప్రదీపశిఖల

హరిఖురోద్ధతధూళి నడఁగించెఁ గొందఱ, యతివేలవీరరసాంబునిధుల

భటభుజాస్త్రచ్ఛవి భంగించెఁ గొందఱ, గంభీరగర్వాంధకారతతులఁ



	 







	తే.	
గోపనిశ్వాసమారుతాటోపమహిమఁ, దూల్చెఁ గొందఱచిరయశఃస్థూలపటలి

విశ్వవిశ్వంభరాచక్రవిజయదీక్ష, నెరపుచోఁ బేర్చి మాంధాతృనృపవరుండు.

	సీ.	
నందనం బొనరించె వంగభూమీశుండు, మొగిచెఁ గేల్దోయి కాంభోజరాజు

వినతుఁ డయ్యెఁ గళింగవిశ్వంభరాభర్త, తల వంచెఁ గాశ్మీరధరణిధవుఁడు

మ్రొక్కె సౌరాష్ట్రభూభృత్కులాధీశుండు, దండంబు పెట్టె గాంధారనాథుఁ

డభినందనము చేసె నంగభూపతి నమస్కారంబు గావించె సాల్వవిభుఁడు



	 







	తే.	
గౌళనేపాళపాంచాలకాశకుకుర, సింధుమరహాటచోళాదిసింధువలయ

వలయితాశేషధారుణీశ్వరులు చేసి, రంజలులు తన్మహారాజకుంజరునకు.

	శా.	
చిత్తప్రీతిగ నప్పనం బొసఁగి రాసింధుస్థిరానాయకు

ల్తత్తద్దేశవిశేషవస్తువులు మాంధాతృక్షమాభర్తకున్

		 ఈ పేజీలో చివరి మార్పు 13 సెప్టెంబరు 2022న 06:26కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

